
Mongwadi ke
Siphokazi Madlingozi

Mothadi wa diswantsho ke
Anastasya Eliseeva



DINTLHA TŠA PHATLALATŠO

Puku ye e tšweleditšwe ke Ethnikids Publishers (PTY) Ltd ba e tšweleletša Wimpy ka 2023.
Tumelelo ya setšweletšwa ka Siphokazi Madlingozi 2023

Tumelelo ya diswantšho ka  Anastasya Eliseeva 2023
E fetoletšwe go Sepedi ke Betty Serage 

Ditokelo tšohle di šireleditšwe. Ga se wa dumelelwa go tšweletša goba 
go phatlalatša karolo ya kgatišo ye ka mokgwa ofe kapa ofe ka ntle le 

tumelelo ye e ngwadilego ya Wimpy.
www.ethnikids.co.za



Mongwadi ke Siphokazi Madlingozi 
Mothadi wa diswantsho ke
Anastasya Eliseeva



Go kile gwa ba le nonyana ye e bego e 
bitšwa phorogohlo.

Phorogohlo e be e le nonyana ye nnyane ya 
hlogo ye tshehla ye e bego e dula 

sethokgweng sa go kgahliša.

Mesong ye mengwe le ye mengwe phorogohlo e 
be e tsoga e eya go nyaka dijo le mohlape wa 
diphorogohlo tše dingwe tša go nyaka go 
swana le yona.



Mohlape o ile wa ya go nyaka dipeu, dimela, le dikhunkwane 
tše nnyane gore di je.
Ga go na selo sa go ikgetha. Ga di swane le phelikhene yeo e 
fofelago fase ka molomo wa yona o motelele gomme ya swara 
hlapi ka potlana ya mogolo gore e tlatše mpa ya yona ye kgolo.
Molomo wa phorogohlo e be e le wo monnyane, le dijo tša yona 
e le tše nnyanenyane.
Go be go se na yo a itshwenyago ka go kganyoga bogolo bja yona.

Koša ya yona e be ele boleta, e le bosana.
Ga go na selo sa go ikgetha. Ga e swane le hadeda yeo e 
kghahlilego le diphoofolo tše kgolo.
Pitšo ya phorogohlo e be e le tswitswitswi.

Ga go na yo a bego a na le taba le koša ya yona.



Mohlape o be o fofa ka lethabo ge diphorogohlo di tla bona 
pekwa! Pekwa ya di rakediša, gomme tša phakiša tša ya go 
iphihla. Phorogohlo ya khuta ka gare ga mohlare, gomme 
pekwa ya leka go e fihlelela.

Ka mahlatse, pekwa e be e le ye kgolo kudu gore e 
ka tsena ka gare ga mohlare gomme go se go ye kae ya ngala.
Phorogohlo e be e dutše ka moo e dudumela. Nonyana ya lebelo, 
a nagana.
Ke duma ge nkabe ke na le maatla, sebakeng sa go ba le maatla 
ke nonyana ye bokoa, gomme pekwa e ka no ntira gore ke be 
letena la yona! 

Moragonyana, ge diphorogohlo ka moka tše nnyane di 
bolokegile, di ile tša fofa mmogo tša ya gae.



Phorogohlo e be e sa befetšwe, ya tšwela ntle gore e bethwe ke 
moya. E be e fegelwa gomme ya nagana ka moo go sa lokago ka 
gona go ba phorogohlo ye nnyane.
E be e ile le mogopolo ebile e sa lebelela mo e bego e eya gona.
Gona moo, ya napa ya thula selo se sengwe se boleta sa boya.
“Mmalo, ke eng se bjale?” ya goeletša.

Ge e lebelela godimo, 
ga se ya ka ya tshepa 
mahlo a yona.
E be e le sebopiwa se 
sebotse seo e kilego ya 
se bona!

E be e le Leribiši, 
nonyana ya 
maleatlana yeo 
mafofa a yona a bego 
a ka phethagatša 
ditumo.



“Ka kgopelo hle, Leribiši, ke kgopela le tee la mafofa a gago?” 
gwa kgopela phorogohlo.
“Ke ka lebaka la eng o nyaka mafofa a ka?” gwa botšiša Leribiši.
Phorogohlo ya botša Leribiši ka moo e nyakilego 
go jewa ke pekwa ka gona.
Ya e botša ka moo go sa lokago ka 
gona go ba phorogohlo. Leribiši la kwela phorogohlo bohloko 

gomme la e abela le tee la mafofa a yona 
a maleatlana.

“Ka lefofa le, o ka dira ditumo tše hlano. 
Le šomiše ka bohlale,” gwa realo Leribiši. 
“Joo, ke a leboga!” gwa goeletša 
phorogohlo, gomme a ya gae e le 
nonyana ye e thabilego kudu ye e 
kilego ya phela.



Kua gae, e be a ipotšiša gore 
ke eng sa mathomo seo e ka 
se dumago.

Mafofa a mabotse a 
mapinki go no swana 

le flaminko, ya tšea 
sephetho phorogohlo.

“Ka pelo ya ka ka moka, ke duma go 
ba yo mopinki bjalo ka flaminko,” a 
realo.

Ka maleatlana, phorogohlo ya ba ye pinki!
Ya ikgantšha ka mmala wa yona wo mobotse, ya fela pelo go ya go 
kgantšhetša mohlape wa yona.
 

Mesong, phorogohlo ya sasanka 
moo e kgantšha mafofa a yona.
Diphorogohlo tše dingwe ka moka 
di be di maketše.

Le ge di be di sa nyake, mohlape o 
ile wa sepela le phorogohlo go ya go 
nyaka dijo.

Phorogohlo ya tlala ka 
boikgantšho ge ka moka 
di e bogetše.



Ge dinonyana di sa re di hwetša dijo, pekwa ya fihla 
gape. Diphorogohlo tša phatlalala gomme tša hwetša 
mafelo kgauswi gore di khute.

Mmala wo mopinki wa phorogohlo wa ikgetholla, gomme 
pekwa ya kgona go bona moo di bego di khutile.
Ka modumo wo mogolo, ya tla ya thula fase gomme gwa šala 
gannyane gore e sware ye nngwe ya dinonyana.

Mohlape o be o galefetše phorogohlo gomme wa 
mmotša gore a ka se sa fofa le ona gape.



Ka garegare ga sethokgwa, phorogohlo ya hwetša 
diphikoko tše dibotse di kgobokane. 

Ya lebelela e duma diphikoko gomme ya tšea sephetho sa 
gore mosela wa mebalabala le hlogwana ye botse ke tšona 
dilo tše e di nyakago!

Seo ke se e bego e se duma sa go latela.

La mathomo mo bophelong, yo 
mongwe le yo mongwe o be a thoma 
go lemoga phorogohlo.
Yo mongwe le yo mongwe a e 
lebelela gomme a duma mafofa a 
yona.
Ya kwa e ikgantšha ka mafofa a 
yona a mabotse a maswa gomme ya 
sepela e emišeditše hlogo godimo.

E se kgale ke ge maoto a 
mannyane a phorogohlo a šetše 
a lapišitšwe ke go goga mosela 
wo boima.



Ga go na bothata, ya nagana ge e be e feta mohlape wa dimpšhe.
“Ka pelo ya ka ka moka, ke duma ge nka ba le maoto le maphego a go  
    tia bjalo ka mpšhe,” ya realo.
       Bjale, phorogohlo ya ba ye telele, ya maoto le 
          maphego a go tia bjalo ka mpšhe.

Yo mongwe le yo mongwe, go 
akaretšwa le diflaminko ba be ba 
bonagala ba duma maoto a yona a 
matelele.

Phorogohlo ya swarwa ke 
tlala. Gwa e tšea maatla a 
mantši go rwala maphego a 
yona a magolo le maoto ao a 
matelele e bego e na le wona.

Dipeu, dimela le dikhunkhwane
tše nnyane di be di se sa e lekana 
bjale, eupša molomo wa yona o be 
o sa kgone go ja selo se segolo.



Ge e dutše e sepela, ya 
feta sehlaga sa 
diphelikhene gomme 
ya gopola.
“Mmalo, sela ke sona 
ke bego ke se nyaka!” 
ya realo.
Ka pelo ya yona ka 
moka, ya duma go ba 
le molomo wo mogolo, 
potla ye kgolo ya 
mogolo, mpa yeo e ka 
swarago dijo tše dintši, 
go no swana le 
phelikhene.

Bjale, o na le molomo wo 
mogolo, potla ya mogolo, 
le mpa ye kgolonyana.

A sepela a ya letsheng go 
ya go hwetša dihlapi.



“Haa-haa-haa-de-da,” hadeda ya opela e feta. Ee! Ke be ke phela ke 
duma go opela ka tsela yela, gwa nagana phorogohlo. Go tše ka 
moka, ya duma pitšo ya hadeda.
Ka maleatlana, phorogohlo bjale e kgona go opela bjalo ka hadeda.

A fihla letsheng gomme a bona seswantšho sa gagwe ka meetseng.
“Haa-haa-haa-de-da,” a goelela, a ba a itšhoša.

O be a dira lešata moo dihlapi ka 
moka di ilego tša thala di mo 
tšhabela, ga se a ka a swara selo.



A ya gae, a swerwe ke tlala, a 
lapile, ebile a le bodutung.
Ge mohlape wa diphorogohlo 
o fofa o mo feta, a bona ka 
moo di bego di thabile ka 
gona ge di fofa mmogo.
“Bona gore mohlape o thabile 
bjang! Ke koša ye bose yeo di 
e opelago. Gona moo, a lemoga gore o dirile phošo ye kgolo.

“Ka pelo ya ka ka moka, ke duma ge nka ba phorogohlo gape,” 
a realo.

Ka go makala, gwa se direge selo. Aowa! a nagana. O šomišitše 
ditumo tša gagwe tše hlano ka moka!
A swanelwa ke go hwetša Leribiši.

 
Di mahlatse ka gore di na le 
bagwera bao di fofago le bona 
le dijo tše dintši tše di ka di 
jago,” gwa realo phorogohlo. 



Ka morago ga go nyaka nako ye telele, ya 
feleletša e mo hweditše.

“Ka kgopelo hle, mohlomphegi Leribiši, 
ntire gore ke boele ke be phorogohlo gape,” 

gwa kgopela phorogohlo.
“Ke ka lebaka la eng o nyaka go boela 

morago?” gwa botšiša Leribiši.
“Ka pelo ya ka ka moka, ke no 

nyaka go ba nna!” 
gwa realo phorogohlo.

“Agaa, o hweditše mantšu a maleatlana,” gwa realo Leribiši. 
“Mafelelong o ithutile ka moo o lego wa go ikgetha.”
Ka mantšu ao a maleatlana, phorogohlo ya boela sekeng sa yona.

Ya boela go mohlape wa yona gomme ba phela ka lethabo go ya go ile, 
ya bethantšha maphego a yona a mannyane e bile a nyaka dijo le 
mohlape wa diphorogohlo tša go nyaka go swana le yena.

MAFELELO


